
Péquiè lé pèi i végnon blan? 

I san tcheu quiè - é én moué lo crègnon - qué lé plèye su la 

meua é lé premé pèi blan su la téta (la “canisia”, comèn i dion lé 

spésialiste), son lé premée marquie dé neutro cor qu’y è én trèn 

dé vièillì. 

La colòi di pèi é dé la pé i vén dé la mélanina, én pimàn produì di 

sellule dé la pé. 

Lé pèi i blantsèyon can lé sellule, qui son ou cu dé tsaque pèi dé 

neutro cor, i produiyon pomé dé mélanina. 

Lé-z-albén y an la pé é lé pèi blan pé mancanse dé mélanina, én 

consécanse dé an mutachón jénétécca. Y an lé jouè rodzo péquiè 

la “coroïda” (eun-a di floette di jouè) sènsa lo pimàn, reflette la 

cllée di vazo sanguièn  (le pétcheude vén-e di jouè). 

Lé pèi i végnon blan pé dé rézón jénétéque é sèn i pouì capità 

peu vito i-z-én qué i-z-otre. 

Si, y è én tracas qué lé-z-Amérindièn y an po: én tsé-llòi son bièn 

pocca lé plumó é sise di pèi blan. 

